PENDAHULUAN


Maridah adalah seorang pelajar tingkatan 2 di salah sebuah sekolah di ibu kota. Dia merupakan pelajar yang sederhana cemerlang dari segi pencapaian akademik dan sahsiahnya. Malah dia mudah bergaul dan mempunyai ramai kenalan serta seorang yang merendah diri.

Maridah adalah seorang pelajar yang kurang menonjol di kalangan rakan-rakannya, akan tetapi sewaktu pembelajarannya, sekiranya dia kurang memahami akan sesuatu pelajaran dia akan segera bertanya kepada  rakan-rakannya ataupun dengan guru matapelajaran tersebut.

Namun apa yang berlaku suatu ketika Maridah tidak hadir ke sekolah selama dua minggu berturut-turut. Hal ini menimbulkan tanda tanya di kalangan guru-guru dan rakan sekelasnya kerana Maridah bukanlah seorang pelajar yang sering melakukan masaalah disiplin sekolah. Kejadian itu bermula pada suatu hari sewaktu matapelajaran Cikgu Kadir apabila di tanya oleh cikgu Kadir, Maridah enggan bangun untuk menjawab soalan yang diberikan. Ini berikutan Menarche bg dirinya dan dia tidak mempunyai persediaan untuk menghadapinya. Cikgu Kadir merasa hairan dan marah dengan sikap yang ditunjukkan oleh Maridah lantas memaksa Maridah berdiri. Akibat keengganan Maridah untuk berdiri, Cikgu Kadir bertindak kasar dengan memegang lengan Maridah dan memaksanya berdiri.

Dengan tidak semena-mena salah seorang daripada rakannya menjerit menyatakan bahawa Maridah telah berdarah dan sebilangan yang lain bertindak dengan mentertawakan Maridah. Cikgu Kadir tergamam dengan situasi tersebut.


Sejak peristiwa itu, tingkah laku Maridah mula berubah. Maridah menjadi pendiam dan mengasingkan diri serta tidak mahu bersemuka dengan Cikgu Kadir. Peristiwa yang berlaku tempoh hari benar-benar memberikan impak yang amat besar pada emosi dan psikologi kendiri Maridah.

DEFINISI REMAJA
Remaja didefinisikan sebagai satu fenomena
psikososial yang bermula dengan 

puberti iaitu kematangan biologi untuk membolehkan keupayaan reproduktif    pertumbuhan mendadak pra-remaja berlaku sebelum akil baligh. Kebanyakan pertumbuhan di kalangan kanak-kanak perempuan berlaku ketika mereka berusia sembilan hingga dua belas tahun dan antara umur sebelas hingga empat belas tahun bagi kanak-kanak lelaki. 

Stanley Holl(1904) berpendapat perkembangan seseorang individu ditentukan oleh naluri iaitu tenaga-tenaga biologi dan faktor genetik dan bukannya persekitaran. Beliau mengatakan zaman remaja sebagai zaman “storm and stress”. Haru-biru yang wujud di zaman ini katanya adalah hasil daripada perubahan-perubahan hormon dan fizikal yang dialami oleh remaja yang kemudiannya menghasilkan tekanan-tekanan emosi dan konflk psikologi. Dengan kata-kata lain, “storm and stress” remaja ini bersifat biologikal yang terhasil daripada perubahan-perubahan yang berlaku semasabaligh yang tidak dapat dielakkan. Mencapai akil baligh merupakan satu masa apabila emosi menjadi tidak stabil dan tegugat.  
ANALISIS

Maridah

· Maridah bertindak untuk tidak menjawab soalan yang diberikan oleh Cikgu Kadir adalah bukan kerana ingkar ataupun tidak mahu mencuba. Secara umumnya Maridah bukan bersikap demikian, dia tetap akan menjawab sekalipun dia tidakmengetahui jawapan tersebut. Tetapi, atas sebab menarche yang dilaluinya menyebabkan dia  berasa amat takut dan malu. Pengetahuan yang cetek terhadap perkara tersebut menyebabkan Maridah tidak tentu arah dan menarche bagi dirinya tidak dijangkakan, Lantaran itu, dia tidak mengetahui apa yang seharusnya dilakukan bagi mengatasi situasi tersebut.
· Desakan perasaan yang bercampur aduk, panik dan kekalutan yang menguasai mendesaknya untuk terus membatu. Keadaan yang amat genting ini menyesakkan mindanya daripada berfikir untuk membuat keputusan yang terbaik bagi dirinya melainkan berdiam diri.
· Drpd psikologi remaja, Maridah mengalami pertumbuhan fizikal yang pantas. Pada masa ini juga, keadaan Maridah dipenuhi dengan tekanan dan ketegangan kerana pada peringkat usia tersebut adalah peringkat peralihan zaman daripada kanak-kanak kepada dewasa. Selain itu, hubungan dengan rakan sebaya menjadi aset yang sangat penting bagi golongan remaja ini berikutan kehendak dan tuntutan naluri semulajadinya. 

Faktor yang menyebabkan Maridah mempunyai konsep kendiri negatif seperti perubahan tingkah laku, pendiam dan mengasingkan diri daripada rakan-rakan yang lain serta Cikgu Kadir adalah:

1- Pengalaman pahit yang berlaku kepada Maridah yang berkait dengan kegagalan Maridah menjawab soalan Cikgu Kadir.

2- Kritikan secara negatif oleh Cikgu Kadir yang memarahi Maridah

3- Kurang penerimaan atau pengiktirafan dari rakan sebaya terhadap Maridah dengan mentertawakan Maridah

4- Pandangan rendah oleh rakan sebaya terhadap maridah, kerana persepsi dari rakan-rakan terhadap maridah bahawa maridah kurang menjaga kebersihan  ia akan menjurus kepada konsep kendiri yang negatif dalam diri maridah. Hal ini berikutan dengan hubungan dengan rakan sebayanya yang sepatutnya menjadi sangat penting pada peringkat seusianya.

5- Kurang kasih sayang dan perhatian yang diberikan oleh Cikgu Kadir terhadapnya. Cikgu Kadir terus memarahi Maridah tanpa mengambil berat terhadap apa yang Maridah rasai iaitu Menarche bagi dirinya. 

Konsep kendiri pula bermaksud tanggapan seseorang tentang diri mereka sendiri termasuk imej kendiri, harga kendiri dan imej badan. Imej kendiri ialah penerangan individu itu tentang dirinya. Harga kendiri ialah penilaian individu itu tentang dirinya manakala imej badan ialah impresi individu itu tentang tubuh badannya(Vernon dan Stewart&Friedman).


Menurut Teori Erik Erikson, manusia dibahagikan kepada 8 peringkat : 
(i) kepercayaan lawan ketidakpercayaan
(0-18 bulan)

(ii) autonomi lawan ragu-ragu


(1-3 tahun)

(iii) inisiatif lawan rasa bersalah

(3-5 tahun)

(iv) industri lawan rendah diri


(6-12 tahun)

(v) identiti lawan kekeliruan identiti

(12-18 tahun)

(vi) kerapatan lawan pengasingan

(18-35 tahun)

(vii) generativiti lawan pemusatan kendiri
(35-60 tahun)

(viii) kesepaduan lawan putus asa

(60 tahun ke atas)

Mengikut teori ini, remaja berada di peringkat identiti lawan kekeliruan identiti. Pada peringkat ini, remaja sering kali dihubungkan dengan masa mencari identiti atau diri sebenar dalam hidup seseorang yang selalunya dikaitkan dengan perkembangan kognitif.
Konsep kendiri remaja dibentuk hasil daripada interaksi remaja dengan orang lain iaitu keluarga, rakan sebaya dan masyarakat dan penyesuaian diri remaja dengan alam sekitar. Penyesuaian yang berjaya akan menghasilkan konsep kendiri positif sementara kegagalan akan membawa kepada konsep kendiri negatif.
Individu yang mempunyai konsep kendiri yang positif selalunya dapat menghadapi masalah dan cabaran dengan tabah. Dia juga bersifat optimistik, bersikap lebih terbuka serta sedia menerima pendapat dan kritikan orang lain. Dia bersifat lebih relaks dan mudah berinteraksi dengan orang lain serta senang dihampiri. Keadaan emosinya juga lebih tenang dan stabil.

Analisis daripada teori perkembangan  ROBERT HAVINGHUST, Sekiranya peristiwa tersebut berlaku di negara barat, berkemungkinan besar perkara seumpama ini tidak akan berlaku kerana persekitaran dan budaya jauh lebih terbuka  daripada persekitaran dalam senario tersebut.
· Teori  perkembangan  Robert Havingust menyatakan perkembangan kanak-kanak sangat dipengaruhi oleh persekitaran manakala tugas perkembangan adalah tugas yang harus dicapai oleh kanak-kanak mengikut peringkat umurnya. Dalam kes Maridah, pada usia Maridah 14 tahun, dia sepatutnya bergaul dan bersosial dengan rakan-rakan dan masyarakat sekelilingnya. Namum apa yang dilakukan oleh Maridah adalah bertindak mengasingkan diri dan pasif di dalam kelas.

· mengikut pendekatan psikoanalisis

Cikgu Kadir

Cikgu Kadir mengalami pindah gantian (displacement) iaitu proses yang berlaku apabila perasaan marah dipindahkan daripada seorang individu kepada individu yang lain. Ringkas kata, pindahgantian memerlukan orang itu mencari mangsa untuk melepaskan perasaan kekecewaannya.
· Mood yang kurang baik – Sebagai seorang guru, mood Cikgu Kadir terganggu disebabkan terdapat pelajarnya yang tidak memberi kerjasama semasa proses pengajaran dan pembelajaran diadakan.

· Keeogoan Cikgu Kadir tercabar apabila anak muridnya (Maridah) tidak mahu bangun dan menjawab soaan yang diberikan olehnya.
Menurut Teori Perkembangan Sigmund Freud, personaliti terdiri daripada id, ego dan superego. Id merupakan sistem penyimpanan segala keinginan manusia. Ia tidak bertindak untuk mrngawal segala keinginan walaupun melampau. Ego merupakan bahagian personaliti yang logis serta tersusun. Ia bertindak mengawal keinginan id agar keinginan itu tidak melanggar nilai-nilai norma masyarakat. Superego merupakan bahagian personaliti yang bermoral. Bahagian ini berkembang secara beransur-ansur ketika kanak-kanak memperoleh nilai-nilai moral daripada ibubapa atau gurunya. Bagi kes Cikgu Kadir, idnya mengatasi ego kerana dia memarahi Maridah atas tindakannya yang tidak mahu berdiri.
· Tidak menitikberatkan aspek psikologi pelajar dan komunikasi di dalam kelas

Sebagai seorang guru, Cikgu Kadir tidak mempunyai cara berkomunikasi yang efektif kerana beliau tidak dapat mengenal pasti masalah yang dihadapi oleh Maridah. Cikgu Kadir juga tidak menunjukkan teladan yang baik di hadapan pelajar-pelajarnya berdasarkan petikan ‘Cikgu Kadir terus memegang lengan Maridah’.

Dari segi prinsip Perbezaan Individu

· Sebagai seorang guru, Cikgu Kadir seharusnya memahami Perbezaan Individu dikalangan anak muridnya.Sebagai seorang guru lelaki pula, perbezaan jantina amatlah penting. Ini kerana lelaki dan perempuan masing-masing mempunyai kelebihan dan kekurangan yang tersendiri.

· Dalam situasi ini, cikgu Kadir seharusnya mengenali Maridah sebagai seorang pelajar perempuan yang sensitif dan emosional. Pada peringkat umur Maridah sekarang, (yang mana sedang mengalami banyak perubahan dari segi fizikal, mental, emosi dan sosial) cikgu Kadir tidak sepatutnya mengherdik Maridah dikhalayak ramai kerana ini boleh mengganggu emosinya dan seterusnya mengganggu proses perkembangan emosi dan sosialnya.

· Sebagai seorang pelajar perempuan yang baru mengalami menarche, Maridah seharusnya bersedia menghadapi situasi tersebut. Dari segi perbezaan individu, pelajar lelaki adalah kurang matang berbanding dengan pelajar perempuan. Keadaan ini menyebabkan terdapat segelintir pelajar di dalam kelas yang ketawa apabila melihat Maridah berdiri.

· Dalam keadaan panik, Maridah seharusnya bertindak dengan memita bantuan rakan-rakan wanita sebelum kelas bermula. Maridah juga harus tahu bahawa cikgu Kadir adalah guru lelaki dan dari segi tingkahlaku, lelaki adalah lebih tegas dan kasar berbeza dengan perempuan yang lebih lemah lembut.

Rakan sebaya

· Tidak memahami situasi sebenar

Sebahagian besar daripada pelajar di kelas tersebut adalah mereka yang berada di kalangan usia 13-14 tahun. Bagi peringkat usia sebegini, kebanyakan bagi mereka belum lagi mencapai tahap kematangan yang optimum. Kebanyakan daripada mereka belum memahami secara jelas tentang menarche dan perubahan fisiologi manusia. Bagi sebahagian daripada mereka yang telah didedahkan dengan perkara tersebut, kemungkinan besar mereka tidak melihat itu sebagai sesuatu yang janggal. Mereka menganggap apa yang terjadi pada Maridah adalah sebagai satu kemalangan yang tidak disengajakan dan sesuatu yang amat memalukan.
· Reaksi spontan

Dalam situasi tersebut, keadaan kelas menjadi amat gamat dengan ketawa di kalangan pelajar di kelas tersebut. Reaksi spontan ini tidak dapat dinafikan akibat daripada dominasi beberapa pelajar yang nakal. Fenomena yang sama berlaku sekiranya berhadapan dengan sesorang yang tergelincir di hadapan khalayak ramai hanya kerana terpijak kulit pisang. Keadaan yang amat memalukan tersebut mungkin sebahagian daripada yang pemerhati mentertawakan dan tidak dinafikan ada yang membantu.
· Tidak mempunyai pengetahuan tentang fisiologi manusia 

Pendidikan dan keterdedahan kepada pendidikan seks peringkat awal amat penting. Sebahagian besar daripada pelajar di kelas tersebut tidak mengetahui dan memahami tentang perubahan fisiologi manusia dan kesannya. Lantaran itu, mereka mengganggap perkara tersebut adalah sesuatu yang memalukan dan kemalangan yang tidak disengajakan sama seperti ‘terkencing’ dan sebagainya. Tetapi, perkara tersebut sebenarnya adalah sesuatu yang tidak diduga dan tidak dijangka oleh Maridah akan mengalami ‘kemalangan’ tersebut.
· Pengaruh rakan sebaya yang matang lewat

Kematangan yang lewat akan mempengaruhi minda dan tingkah laku pelajar tersebut. Terutamanya di kalangan pelajar lelaki, lazimnya pada peringkat usia awal belasan tahun, bukanlah satu peringkat yang matang, bahkan ramai di kalangan yang seusia masih ke anak-anakkan berbanding pelajar perempuan yang sebahagian besar daripada mereka telah pun mencapai tahap kematangan.

TINDAKAN YANG SEPATUTNYA DIAMBIL KETIKA KEJADIAN

Cikgu Kadir

· Perlu menenangkan situasi kelas dan meminta pelajar supaya tidak membuat bising

· Cikgu Kadir memohon maaf kepada Maridah dan  mengarahkan rakan sekelasnya atau pelajar perempuan membawa Maridah ke tandas

· Sebagai guru, beliau harus bersikap tenang dan meneruskan proses pengajaran serta menerangkan kepada pelajarnya bahawa dalam kehidupan seharian, peristiwa seperti ini adalah normal, dan menasihati pelajar supaya berfikiran terbuka terhadap insiden yang telah berlaku.

Maridah

· Dalam situasi sebegitu, Maridah sepatutnya meminta izin untuk keluar ke tandas secepat mungkin dengan meminta bantuan dari rakan yang rapat dengannya.

· Mengawal emosi dan berfikir secara rasional (mencari penyelesaian) 
Semestinya dalam keadaan yang panik, sesiapa pun tidak dapat berfikir panjang dan membuat keputusan yang paling bijak. Kerana itu, Maridah seharusnya bertenang dan berfikir ataupun sekurangnya memberitahu dan meminta bantuan kepada rakan sebelahnya.
· Meminta izin untuk dihantar pulang ke rumah kerana situasi yang baru dihadapi oleh beliau mungkin menyebabkan beliau tidak mampu untuk meneruskan pembelajaran.

Rakan sekelas
· Cuba untuk bersikap positif dengan memahami situasi Maridah

Dalam keadaan ini, rakan sekelas Maridah seharusnya memahami bahawa situasi Maridah adalah keadaan yang tidak dapat dielakkan dan amat memalukan. Maridah tersepit di antara dua keadaan yang mendesak iaitu di antara bangun dan menjawab persoalan yang diberikan dengan duduk diam. Lantaran itu, rakan sekelasnya seharusnya memahami sekiranya keadaan tersebut berlaku kepada diri mereka, semestinya mereka juga akan bertindak sepertimana Maridah bertindak.
· Mengikut arahan yang diberikan oleh Cikgu Kadir

Cikgu Kadir adalah guru yang mengajar di dalam kelas tersebut dan orang yang paling dewasa di kalangan mereka. Keadaan ini mendesak supaya mereka seharusnya mendengar dan mengikuti arahan yang diberikan oleh Cikgu Kadir. Ini sekurang-kurangnya akan menenangkan keadaan kelas tersebut daripada menjadi lebih bising dan tidak terkawal.
· Menenangkan perasaan Maridah 

Sebagai rakan sekelas yang berada semasa kejadian dan peristiwa tersebut, mereka seharusnya menenangkan keadaan kelas tersebut dan menenangkan keadaan Maridah yang agak kelam kabut dan panik. Terutamanya bagi rakan yang terhampir dengan Maridah seperti yang duduk di sebelah dan berhampiran dengan Maridah

CARA MENGATASI SELEPAS 2 MINGGU MARIDAH TIDAK HADIR KE SEKOLAH

CARA YANG SEPATUTNYA DILAKUKAN

Menurut Arnold Gasell, seorang individu tidak boleh dipaksa melakukan sesuatu tanpa mengambil kira peringkat kematangan dan perkembangan. Jadi, cara pengajaran Cikgu Kadir bertentangan iaitu telah memaksa Maridah untuk berdiri untuk menjawab soalan.

Sepatutnya Cikgu Kadir menggunakan pelajaran secara terbuka iaitu memberi peluang kepada para pelajarnya untuk menjawab secara sukarela. Hal ini bukan sahaja memudahkan proses pengajaran dan pembelajaran, malah dapat mewujudkan kerjasama di antara pelajar yang lebih cerdik dengan yang lemah agar pembelajaran berjalan dengan lebih lancar.
 Sebagai seorang guru, antara cara lain, Cikgu Kadir boleh memanggil Maridah selepas waktu kelas pembelajaran tamat dan bertanya kenapa Maridah enggan bangun dan menjawab soalan beliau. Ini lebih menunjukkan rasa tanggungjawab dan ambilberat seorang guru terhadap anak muridnya. Namun satu tindakan yang tidak diduga telah diambil oleh Cikgu Kadir.
Oleh itu, terdapat tindakan yang perlu diambil oleh semua pihak yang terlibat agar Maridah kembali aktif di kelas seperti biasa.

TINDAKAN YANG PERLU DIAMBIL
Cikgu Kadir
· Jumpa kaunselor sekolah

Cikgu kadir seharusnya berjumpa dengan kaunselor sekolah. Cikgu Kadir boleh mengaturkan pertemuan dan meminta bantuan daripada kaunselor. Dalam situasi sebegini, kaunselor bukan berperanan sebagai orang yang menangani masalah yang dihadapi oleh Cikgu Kadir, tetapi sebagai orang ketiga di antara Cikgu Kadir dan Maridah. Kaunselor boleh berjumpa dan berbincang dengan Maridah mengenai apa yang telah berlaku dan memberikan dorongan dan sokongan moral kepada Maridah. Kaunselor juga bertindak sebagai wakil atau perantara Cikgu Kadir. Ini perlu kerana dalam situasi tersebut, Maridah enggan untuk berjumpa dengan Cikgu Kadir.
· Jumpa ibu bapa Maridah

Berjumpa dengan ibu bapa adalah salah satu jalan terbaik kerana ibu bapa Maridah adalah orang yang paling hampir dan memahami tabiat semulajadi Maridah. Berjumpa dengan ibu bapa Maridah dan menceritakan apa yang telah berlaku serba sedikit dapat mengurangkan gangguan psikologi yang dihadapi oleh Maridah kerana ibu bapa Maridah adalah perantara yang terbaik dan terhampir dengan Maridah.
· Jumpa sahabat rapat Maridah

Di samping itu, rakan yang paling hampir dengan Maridah juga adalah di antara mereka yang berperanan. Biasanya setiap orang pasti akan mempunyai seseorang yang boleh dipercayai dan rakan yang terhampir dengan Maridah biasanya akan mengetahui masalah yang dihadapi oleh Maridah. 
· Pendapat Guru perempuan veteran

Guru perempuan yang veteran atau boleh juga boleh dijadikan perantara. Lazimnya pelajar yang seusia Maridah adalah sama peringkat usia anak-anak mereka, bahkan tidak dinafikan, ada di antara guru-guru veteran yang lebih belasan tahun mengajar sudah mahir dan cukup masak dengan psikologi remaja serta perubahannya. Guru-guru  veteran ini juga di antara mereka yang sesuai sebagai orang ketiga untuk membantu masalah yang dihadapi oleh Cikgu Kadir dan Maridah.
 Maridah

Dari persepsi Maridah sendiri, gangguan psikologi yang dihadapinya juga mampu untuk diselesaikan. Sekurang-kurangnya, Maridah dapat melupakan dan mengganggap apa yang berlaku adalah pengalaman baru bagi dirinya.

· Cuba melupakan 
Penyelesaian yang mampu untuk Maridah lakukan adalah dengan berusaha untuk melupakan peristiwa tersebut. Meskipun Maridah tidak dapat melupakan keseluruhan daripada peristiwa tersebut, tetapi sekurang-kurangnya Maridah tidak lagi menjadikan peristiwa tersebut sebagai penghalang atau sebagai satu benteng untuk berjumpa dengan Cikgu Kadir.
· Jumpa kaunselor
Berjumpa kaunselor dan meminta pandangan dan nasihat juga wajar dilakukan. Sekiranya dengan berjumpa kaunselor, berkemungkinan kaunselor akan memberikan dan mencari titik penyelesaian serta membimbing Maridah untuk membuat keputusan yang terbaik untuknya. Setidak-tidaknya, dengan bercerita dengan kaunselor, dapat mengurangkan konflik yang dihadapi oleh Maridah.
· Cerita dengan rakan yang paling rapat
Konsep berkongsi masalah juga perlu diamalkan. Salah satu daripada cara menangani stress atau masalah yang dihadapi ialah dengan menceritakan dan meluahkan apa yang terbuku di hatinya. Walaupun sebagai seorang pendengar, ia juga mampu untuk meringankan masalah yang dihadapi.
· Cuba menerima kenyataan tersebut sebagai suatu takdir
Menurut Dr D. J. Schwartz, orang yang bijak dan berjaya adalah orang yang memahami dan menguasai dirinya. Dalam konteks ini, Maridah seharusnya cuba sedaya upaya untuk menerima kenyataan dan mengganggap apa yang berlaku adalah suatu pengalaman serta sebagai rencah kehidupan manusia. Dengan memberikan satu tanggapan yang positif, ia secara tidak langsung akan mengubah persepsi dan pandangan pelajar tersebut.
· Bersikap positif dan berfikiran terbuka

Pokok utama bagi setiap individu tersebut menangani dan menilai masalah tersebut adalah berdasarkan daripada tanggapan seseorang. Sekiranya seseorang itu mengganggap dan berfikiran positif, dia akan menilai dan memahami setiap apa yang berlaku itu sebahagian daripada pengalaman hidupnya. Namun, sekiranya dia berpandangan negatif, masalah yang dihadapinya akan berpanjangan dan tiada jalan penyelesaian.
Rakan sebaya
· Memberi dorongan dan sokongan moral
Sebagai rakan sekelas, seharusnya mereka tidak memalukan Maridah sedemikian. Namun, apa yang telah berlaku menyebabkan Maridah berasa malu dengan rakan sekelasnya dan Cikgu Kadir. Lantaran itu, rakan sekelasnya memainkan peranan yang penting bagi mengembalikan suasana dengan memberikan dorongan dan sokongan moral kepada Maridah. 
· Tidak menimbulkan isu tersebut

Dalam keadaan yang mendesak, mereka seharusnya tidak mengulang kembali dan melakukan sesuatu perkara yang mengembalikan ingatan Maridah terhadap peristiwa yang menimpa dirinya. 
· Mewujudakan keadaan yang ceria

· Menjadi pendengar yang baik
Sebagai seorang rakan yang sebaya dan seumur dengan Maridah, mereka lebih memahami dan mengetahui keadaan Maridah dan sepatutnya menjadi seorang pendengar yang baik bagi mengurangkan bebanan psikologi yang dihadapi oleh Maridah.

· Cuba memahami situasi 

· Cuba untuk menjadi orang tengah di antara Maridah dan Cikgu kadir

